
Mopin is mopin

Isnavaan ata imita madadengaz tu asa dau tu nimnimun a ngulus, ni-i tu
katmang babazbaz, masamu dau palasmuav, masamu amin silalaluan
babzbaz; biaq is ni-i ka sinkuzakuza maszang i sinbabazbaz mita; ma-aq a
katmang babazbaz tu bunun a, natis-ia, na tu-asgazun i diganin.

Ma-ag mita madadengaz a ispasisimul i ikma-a-e-un a, sanasia inai ta
sinpatumantuk tu galinga; ma-aq is sinimul i gangvang, kanagtungan in
iskuzakuza, na sugesun a ganvang a, asa dau tu mapaka-un i temigangvang
ta; ma-aq is simul i tilas a, sanasia sinpakatnul paissia bunun ta tu baluku
masuqis, masamu mapalasmuav bunun, ni-i tu magtu ni-i tu masuqis i
sinimul ta. Maaqg is mapabaliv i dalaq a, ni-I tu mapatas sinpatumantuk tu
hagil, ni-i tu lapdug ngaan, lusga sanasia sinpabazbaz tu galinga ta. Maaq
dau inai ta sinpababazbaz a, sogabasgabas malmamaupa. Qabasang a
patungaqaal ang ata bunun, sanasia dau ka mapa-is-av un tamatina tu
galinga ta kuzakuza, ma-aq is tupin dau tu piaq a babu patazun a, piag a
davus kadavusun a, ni-i in magtu piskagna.

Ma-ag ata lopa ko ka Bununtuza ka, ula-an in duma tu sidug, ni-i in a

sinbabazbaz mamantuk, silalaluan in malkabunun bazbaz, mapusasaksak,

mapalasmumuav i madadengaz. Madia in dau ka uvavaz-az silaluan taqu ki
madadengaz tu na mabaliv i haqil, naut in dau ka tamatina masaiv ingtaa
sui, samugq is lusga-un ingtaa sui ka isbaliv i davus, tamaku siin saviki.

Heza duma Bununtuza ka, palasmovun i Puut kaviaz tu na matas-i ki
kuzkuza-an. Pasimulan Bununtuza ta ka Puut kaviaz a ki sui, haiphaip in ti
ka, ni-i nepa sugesan i sui ta. Mopa lusga nengka makungulus pabazbaz, ni-i
tu mepatas haan haqil i sinpatumantuk tu galinga siin laphug i ngaan. Lusqa
In a Bununtuza ka minkevakeva ka is-aang, uka na magtu sinada-an i
Bununtuza ta, mu-uka in dau ka sui tu haip in ti. Ni-i in lopa ko maqgtu mopa
ta tu mopin is mopin.

Asa ata ka Bununtuza tu peskalopa ko minmantuk in tu ka-a in
masmuav tu pakasia Puut Toluu tun pasungkaviaz, ka-a tu masmuav tu
liska-Puun tun, mopa vevi nai tun a tel-e-an, maqtu nenkun kamangmang
magalav i issu-u tu binano-az, nait maqalav i issu-u tu dalag, tutuza tu asa tu
mananulu Malka-Puun tun, mopa vevi nai tun a teklas, vevi mita Bununtuza
ka teklas. Mopa ma-aq ata ka Bununtuza ka ni-i tu mazima ki madikla tu

galinga siin kuzkuza-un, uu tu magqtu nenkun mopa ta.

